
Ҳозирги кунга қадар жаҳон тарихшунослигида ва мамлакатимизда Марказий Осиѐ, шу 

жумладан, Фарғона
1

 тарихи тўғрисида салмоқли илмий асарлар яратилган. Ушбу тадқиқотларда 

Фарғона водийси тарихининг айрим жиҳатлари хусусида жиддий мулоҳазалар учрайди. Уларни 

географик ҳамда даврий жиҳатдан 3 гуруҳга ажратиш мақсадга мувофиқдир: 1) хорижий 

мамлакатларда чоп этилган адабиѐтлар; 2) Россия империяси ва совет даврида яратилган илмий 

асарлар; 3) мустақиллик йилларида нашр этилган тадқиқотлар.  

Турли малакатлар олимлари қаламига мансуб, Ўрта Осиѐ тарихига бағишланган айрим 

асарларда Фарғона водийсининг V–X асрлар тарихига оид баъзи маълумотлар учрайди 1–53. 

Бироқ шу кунга қадар хорижий муаллифлар томонидан Фарғона водийсининг V–X асрлар 

тарихига оид алоҳида тадқиқотлар амалга оширилмаган. 

Фарғонанинг V–X асрлар даври тарихига оид хорижий мамлакатларда яратилган тадқиқотларда 

алоҳида фикр ва мулоҳазалар билдирилмаган. Шунга қарамай, Франция, Россия, Европа, 

Америка, Туркия, Хитой ва Марказий Осиѐ мамлакатларида эълон қилинган илмий ишларда 

бизни қизиқтирган муаммо доирасидаги баъзи эътиборга лойиқ фикрлар баѐн этилган.  

Бартелеми Д‟ербело де Молинвиллнинг “Bibliotheque oriental” (“Шарқ кутубхонаси”) 

библиографик тўпламида Фарғонадан етишиб чиққан олимлар қаторида Аҳмад Фарғоний ва 

Фарғонанинг ўрта аср шаҳарлари Андижон, Аҳсикент, Хўжанд, Қува, Косон каби шаҳарлари 

                                                        

 Изоҳ 1.: Фарғона – ўрта асрларда бу ном остида бутун Фарғона водийси тушунилган бўлиб, X асрда унинг 

пойтахти Ахсикат шаҳри бўлган. Унинг харобалари ҳозирги Наманган шаҳри яқинида жойлашган. Фарғона вилояти 

у вақтда Араб халифалигининг энг шарқий чеккасидаги чегараси ҳисобланган ва шарқда Уйғур хоқонлиги, 

шимолда эса қарлуқлар ери билан чегарадош бўлган. Фарғона водийси атамаси анча янги тушунча ҳисобланади. 

Шундан келиб чиқиб тадқиқотимизда истифода этилган Фарғона водийси деганда илк ўрта аср тарихий 

манбаларида тилга олинган Фарғона ҳудудлари назарда тутилган. Қаранг: Ибн Ҳавқал. Китоб сурат ул-ард. – 

Тошкент: Ўзбекистон миллий энциклопедияси, 2011. – Б. 85–98.  

тўғрисида маълумотлар ўрин олган. Қизиқ жиҳати шундан иборатки, асар XVII асрда яратилган 

бўлса-да, муаллиф асарни ѐзишда ўрта аср аср араб ва форс-тожик тилидаги манбалардан 

унумли фойдалана олган 22: 340-341-б, 739-б, 985-б. 

Э. де Замбаур ўзининг “Manuel l genealogie et de chronologie pour l‟historie de l‟islam” (“Ислом 

тарихи учун насабнома ва хронология бўйича қўлланма”) номли асарида ислом тарихидаги 

кўплаб сулолалар қатори Фарғонадан етишиб чиққан Хоқонийлар ва Сомонийлар тўғрисида 

маълумот бериб ўтган 42: 13-240-б. 

И.Кристофер Беcквиснинг 1993 йилда нашрдан чиққан “The Tibetan empire in Central Asia: a 

history of the struggle for great power among tibetans, turks, arabs and Chinese during tre Early middle 

ages” 20: 281-б (“Марказий Осиѐдаги Тибет империяси: Ўрта асрлардаги тибетликлар, турклар, 

араблар ва хитойликлар ўртасида буюк куч учун кураш тарихи”) номли асарида ҳам 

Фарғонанинг турклар ва араблар давридаги Хитой билан алоқалари тўғрисида ҳикоя қилинади. 

Унда 717 йилнинг август ойида Фарғона можароси сабаб Оқсув (Аксу) ҳудудида содир бўлган 

Танг империяси ва Араб халифалиги ўртасидаги “Оқсув жанги” тўғрисида маълумот берилади 

20: 88-89-б. Муаллиф келтирган маълумотларнинг ишончлилиги анча юқори, чунки у ўз ишида 

араб, хитой манбаларидан ҳамда турли даврлардаги тарихшунослик ва манбашунослик 

тадқиқотларидан унумли фойдаланган. 

Унинг “Empires of the Silk Road (a history of Central Eurasia from the Bronze age to the present)” 

(“Ипак йўли империялари (Евроосиѐ маркази бронза давридан бугунгача)”) номли 

монографиясида ҳам Фарғона араблар, турклар, хитойликлар ва тибетликлар манфаати 

тўқнашган ҳудуд сифатида тасвирланади 21: 133-б. 

Тожикистонлик олим М.М.Исаматов тадқиқотларида ҳам Марказий Осиѐнинг эфталийлар даври 

тарихига оид маълумотлар келтирилган. Унинг номзодлик иши “Та‟рихи Табари Абу „Али 

Бал‟ами как источник изучение взаимоотношения эфталитов и сасанидов (IV–VI)” (“Абу „Али 

Бал‟амийнинг “Та‟рихи Табарий” асари эфталийлар ва сосонийлар ўртасидаги муносабатларни 

тадқиқ этишда манба сифатида (IV–VI)”) мавзусида бўлиб 48: 19-б, унда “Та‟рихи Бал‟амий”
1

 

асосида эфталийлар ва сосонийлар муносабатлари тадқиқ этилган. “Та‟рихи Бал‟амий”да Хусрав 

Ануширвон даврида Фарғона тўғрисида қисқача маълумот берилган бўлса-да 55: 981-б, унда 

Фарғона водийси ҳақида батафсил маълумотлар келтирилмайди.  

Юқорида келтириб ўтилган “Средняя Азия и Дальний Восток в эпоху средневековья” (“Ўрта 

Осиѐ ва Узоқ Шарқ ўрта асрлар даврида”) номли тўпламнинг Г.А.Брыкина, Н.Г.Горбуновалар 

томонидан ѐзилган “Фергана” (“Фарғона”) қисмида водийнинг илк ўрта асрлар даври 

тарихининг сиѐсий, ижтимоий-иқтисодий жиҳатлари қисқача ѐритилган. Муаллифлар, асосан, 

Фарғона водийси тарихини археологик материаллар асосида ѐритиб, тарихий манбалардан 

фойдаланган ҳолда уларни тўлдиришган 4: 93-114-б. 

Арабларнинг Марказий Осиѐга, жумладан, Фарғонага амалга оширган истилолари туркиялик 

тарихчи Зекириѐ Китопчининг “Türkistan'in araplar tarafindan fethi” 44: 170-б (“Туркистоннинг 

араблар томонидан забт этилиши”) деб номланган монографиясида ҳам тадқиқ этилган. 

Тадқиқотчи суғдийларнинг арабларга қарши қўзғолони тўғрисидаги ҳикоясида суғдийларни 

Фарғонага ўтказмаслик ҳақидаги қарорни тахт вориси Балазнинг онаси қабул қилганлигини 

ѐзади 44: 137-б. Аслида эса, манбаларда бу ишларга Алутарнинг онаси бош-қош бўлганлиги 

таъкидланади 54: 169-б. 

С.М.Гордон ўзининг “The Khaqanid families of the early „Abbasid period” 77: 236-255-б 

                                                        

 Изоҳ 1.: Араб ва форс тилида яратилган асарларнинг номланиши ҳамда тарихий шахслар исмлари 

шарқшуносликда қабул қилинган умумий қоидалар асосида ѐзилди. Масалан: „Амр, Сам„оний, „Аббосийлар ва б. 

(“„Аббосийлар бошқаруви дастлабки даврида Хоқонийлар сулоласи”) номли мақоласида 

водийнинг туркий сулоласи авлодалари ҳисобланган Хоқонийлар ва Ихшидийларнинг Яқин 

Шарқда фаолият кўрсатган барча вакилларини таснифлаб чиққан. 

Хитойлик мусулмон тарихчиси Жамолиддин Баи Шоуйи Хитойда ислом дини тарқалиши 

тарихига оид асарлари билан танилган. Унинг “A history of Chinese Muslim” 91: 235-236-б 

(“Хитой мусулмонларининг тарихи”) асарининг иккинчи қисмида 715 йилда араблардан Кучу 

(Анси номли хитой пртекторати)га қочган Фарғона ихшиди Бошакнинг Танг империясидан 

ѐрдам сўраганлиги тўғрисида ҳикоя қилинади.  

С.Вайтинг Марвин томонидан 2002 йил Нью-Йоркда нашр этилган “Imperial Chinese military 

history: 8000 BC–1912 AD” 76: 605-б (“Хитой империясининг ҳарбий тарихи: мил.авв. 8000–

милодий 1912 йилгача”) номли монографиясида VIII аср биринчи ярмида Танг империяси ва 

Фарғона давлати ўртасида ўзаро алоқалар тўғрисида ҳикоя қилинади. Унинг асарида 

келтирилишича, Алутар 715 йилда араблар ѐрдами билан тахтга келган 76: 276-б. С.Вайтинг 

Марвин ўз асарида келтирган маълумотларни асослашда бирорта ҳам асар ѐки манбадан 

ҳаволалар келтирмайди. Демак, унинг фикрлари баҳс талаб ҳисобланади. 

Водийнинг араблар ҳукмронлиги остига ўтиши ҳамда келиб чиқиши Фарғонадан бўлган 

Ихшидий ва Сомонийлар сулоласи тўғрисида тарихий манбаларга асосланган маълумотларни 

озарбайжон олими Али-заде Айдин Ариф ўғлининг “Хроники мусульманских государств I–VII 

веков хиджры” 1: 5-б (“Ҳижрий I–VII асрлардаги мусулмон давлатлари солномаси”) номли 

асарида кўришимиз мумкин 1: 303-б. 

Хитой йилномаларига асосланган ҳолда Фарғонани бошқарган туркий сулола Ғарбий 

хоқонликнинг бир тармоғи бўлганлиги ҳақидаги фикрни З.Штаркнинг тадқиқотида кўришимиз 

мумкин 44: 221-222-б. Тадқиқотчи водийдаги маҳаллий сулоланинг марказий шаҳри 

Ахсикентда жойлашганлигини таъкидлайди 44: 222-б. Аммо Ахсикент VIII аср ўрталаридан 

бошлаб пойтахт вазифасини бажара бошлаган. Унгача маҳаллий сулола Қувада ҳам истиқомат 

қилган. 

Совет даври ва Россия тарихчиси И.М.Фильштинский Араб халифалиги тарихига оид кўплаб 

манбаларни рус тилига таржима қилган. Шунингдек, халифалик тарихига доир кўплаб асарлар 

ҳам яратган. Унинг “Халифат под властью династии Омайядов (661–750)” 45 (“Халифалик 

Умавийлар сулоласи ҳукмронлиги остида (661–750)” ва “История арабов и халифата (750–1517)” 

46 (“Араблар ва халифалик тарихи (750–1517)”) номли асарлари биз тадқиқ этаѐтган мавзуга 

алоқадор ҳисобланади. Унинг Фарғонани араблар истилоси вақтида ислом қўшини учун Хитойга 

бориш йўлининг асосий бўғини сифатида тасвирлаши ва Қутайба водийга бостириб келган 

вақтда бу ерда иккита ҳукмдор мавжудлиги тўғрисидаги фикрлари алоҳида аҳамиятга эгадир 

45: 157-б. 

М.Федоровнинг “Farghana under the Samanids (According to the Data of Numismatics)” 25: 119-

129-б (“Сомонийлар даврида Фарғона. Нумизматик маълумотларга кўра”) ва “The date of the 

transition of Akhsīkat to the Samanid appanage ruler Muḥammad b. Asad” 26: 361-364-б 

(“Ахсикатнинг Сомоний ҳукмдор Муҳаммад ибн Асад бошқарувига ўтиш санаси”) номли 

мақолаларида Фарғона водийсида фаолият кўрсатган сомоний волийлар ва туркий ҳожиблар 

тўғрисида сўз юритилади. Нумизматик манбалар асосида ѐзилган ушбу мақолалардан 

сомонийларнинг Фарғонадаги ҳукмронлик йилларини аниқлаштиришда фойдаланиш мумкин. 

А.Курбановнинг Берлинда ҳимоя қилган “The Hephthalites: archaeological and historical analysis” 

(“Эфталийлар: археологик ва тарихий таҳлил”) мавзусидаги докторлик (PhD) ишида ҳамда 

Москвада нашр этилган “Эфталиты” (“Эфталийлар”) 10: 5-б номли тарихий очеркида 

Эфталийлар давлати тўғрисидаги манбалар, археологик изланишлар ва илмий адабиѐтлар 

тизимли таҳлил қилинган 57. Тадқиқотда эфталийлар давридаги Фарғона водийсининг сиѐсий, 

ижтимоий-иқтисодий ҳолати тўғрисида қисқача тўхталиб ўтилган. Шу ўринда таъкидлаш 

лозимки, муаллиф водий тўғрисида илмий адабиѐтларда келтирилган фикрларни қайд этиш 

билан чекланган. 

О.Г.Большаков “История Халифата” 7 (“Халифалик тарихи”) номли халифалик тарихига 

бағишланган тўрт қисмдан иборат асарининг охирги қисмида Фарғонанинг араблар томонидан 

эгалланилиши ва ундан кейинги тарихий воқеалар тўғрисида ҳикоя қилади 7: 84-110-111-124-

125-б. Аммо тадқиқотчи араблар истилоси тўғрисида сўз юритар экан, фақатгина араб 

манбаларига мурожаат қилган холос. Суғдий ва хитой манбаларидан фойдаланмаган. 

Британиялик ўрта асрлар тарихчиси Хью Кеннеди ўзининг “Великие арабские завоевания” 8 

(“Арабларнинг буюк истилолари”) номли монографиясида Қутайба ибн Муслим (86–96/705–

715), Наср ибн Саййорнинг (121–131/739–748) Ўрта Осиѐга, жумладан, Фарғонага амалга 

оширган ҳарбий юришлари, Талaс жанги (751) ва уларнинг оқибатлари тўғрисида маълумот 

беради. Тарихчи асарда келтирилган маълумотлар қайси манбадан олинганлиги тўғрисида 

ҳаволалар келтирмаган 8: 257-б. Шунга қарамасдан, маълумотлар мазмунидан унинг фақат 

араб манбаларидан фойдаланганлигини хулоса қилишимиз мумкин. 

Туркиялик олима Муслуме Челикташнинг тадқиқотида ҳам Фарғона водийси тарихига доир бир 

қанча маълумотлар бор 45: 144-б. Унда келтирилишича, Бақтрия забтидан сўнг 

эфталийларнинг бир қисми Фарғонага келишади. Сўнгра улар Суғдиѐна ва Бақтрия орқали 

Ҳиндистонга ўтиб, ярим оролнинг шимоли-ғарбий ҳудудларини эгаллаб, Кушон салтанати 

ерларини батамом ўзига бўйсундиради 45: 64-б. Аммо тадқиқотчи эфталийларнинг Фарғона 

билан боғлиқ келтирган маълумотига бирон-бир манбадан ҳавола келтирмайди. Шунинг учун у 

келтирган маълумот бироз баҳс талабдир. 

Немис шарқшуноси Юлиус Велльхаузен Шарқ тарихига доир кўплаб асарлар яратган. Унинг 

“Арабский халифат. Золотой век ислама” 5 (“Араб халифалиги. Исломнинг олтин асри”) асари, 

Араб халифалиги ва унинг энг юксалган даври тўғрисида ҳикоя қилади. Арабларнинг Ўрта 

Осиѐга юришларини тасвирлаш давомида Фарғонадаги воқеаларни ҳам ѐритади. Асарда 

келтирилишича, 715 йилда Қутайба Фарғонадаги масжидда Сулаймонга қарши чиқади ва 

ўлдирилади 5: 138-139-б. Аммо 715 йилда Фарғонада масжид барпо этилганлиги манбаларда 

акс этмаган. Шунингдек, Балазурийда Қутайбанинг ўз чодирида ўлдирилганлиги келтирилади 

57: 290-б. Бошқа бир маълумотга кўра, Қутайба Марвда ўз яқинлари ва ўғли Касир билан бирга 

ўлдирилган 56: 121-б. 

Мавзуга оид изланишлар таҳлили V–X асрларда Фарғонанинг сиѐсий, иқтисодий ва маданий 

тараққиѐти масаласи ҳозиргача тарихшунослигимизда яхлит фундаментал тадқиқот сифатида 

комплекс равишда ўрганилмаганлигини кўрсатади. 

